
꧋ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀꧈ꦧꦶꦭꦶꦃꦲꦶꦁꦝꦸꦱꦸꦤ꧀ꦧꦼꦗꦲꦶꦁꦧꦮꦃꦏꦧꦸꦥꦠꦺꦤ꧀ꦱ꧀ꦭꦺꦩꦤ꧀꧈ꦮꦺꦴꦤ꧀ꦠꦼꦤ꧀ꦠꦶꦪꦁꦲꦶꦁꦏꦁꦏꦱꦒꦼꦢ꧀ꦢꦤ꧀ꦤꦶꦥꦸꦤ꧀ꦩꦺꦃꦱꦫꦸꦥ꧀ꦥꦶꦏꦭꦶꦪꦤ꧀ꦏꦾꦲꦶꦨꦼꦢꦺꦴꦂꦲꦶꦁꦯꦿꦒꦺꦤ꧀ꦲꦸꦠꦮꦶꦏꦾꦲꦶꦦꦼꦤ꧀ꦛꦺꦠ꧀ꦲꦶꦁꦏꦭꦱ꧀ꦱꦤ꧀꧈ꦩꦼꦁꦒꦃꦤꦩꦤꦶꦥꦸꦤ꧀ꦏꦾꦲꦶꦲꦺꦁꦒꦭ꧀ꦥꦸꦤꦶꦏ꧇ꦩꦸꦃꦲꦩꦠ꧀ꦱꦸꦂꦪꦩꦕ꧈ꦏꦛꦃꦠꦶꦠꦶꦪꦁꦲꦶꦁꦏꦁꦱꦩꦶꦝꦠꦼꦁꦩꦿꦶꦏꦸꦥꦽꦭꦸꦲꦗꦼꦗꦩ꧀ꦥꦶ꧉ꦧꦺꦢꦤꦶꦥꦸꦤ꧀ꦏꦭꦶꦪꦤ꧀ꦏꦾꦲꦶꦨꦼꦢꦺꦴꦂꦲꦸꦠꦮꦶꦏꦾꦲꦶꦦꦼꦤ꧀ꦛꦺꦠ꧀꧈ꦏꦾꦲꦶꦲꦺꦁꦒꦭ꧀ꦥꦸꦤꦶꦏꦫꦒꦶꦏꦉꦩ꧀ꦝꦠꦼꦁꦲꦂꦠ꧈ꦲꦩꦶꦭꦩꦤꦮꦶꦮꦺꦴꦤ꧀ꦠꦼꦤ꧀ꦠꦶꦪꦁꦝꦠꦼꦁꦥꦽꦭꦸꦲꦗꦼꦗꦩ꧀ꦥꦶ꧈ꦱꦢꦺꦫꦺꦁꦢꦺꦫꦺꦁꦔꦶꦥꦸꦤ꧀ꦱꦩ꧀ꦥꦸꦤ꧀ꦢꦶꦥꦸꦤ꧀ꦠꦼꦝꦤ꧀ꦤꦶꦲꦂꦠ꧉ꦏꦧꦂꦫꦶꦥꦸꦤ꧀ꦱꦩꦁꦏꦺꦩꦸꦃꦲꦩꦠ꧀ꦱꦸꦂꦪꦩꦕꦱꦩ꧀ꦥꦸꦤ꧀ꦩꦶꦫꦸꦢꦱꦏꦶꦁꦝꦸꦱꦸꦤ꧀ꦤꦶꦥꦸꦤ꧀꧈ꦧꦺꦴꦏ꧀ꦩꦤꦮꦶꦏꦸꦮꦠꦺꦴꦱ꧀ꦧꦶꦭꦶꦃꦏꦕꦼꦥꦼꦁꦲꦶꦁꦥꦸꦭꦶꦱꦶ꧉

꧋ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀꧇ꦧꦺꦚ꧀ꦗꦶꦁꦠꦁꦒꦭ꧀ꦏꦥꦶꦁ꧇꧕꧇ꦤꦺꦴꦥꦺꦩ꧀ꦧꦼꦂꦲꦶꦁꦔꦗꦼꦁꦥꦸꦤꦶꦏ꧈ꦥꦢꦸꦏꦠꦸꦮꦤ꧀ Th. A. Meister꧈ꦫꦺꦱꦶꦝꦺꦤ꧀ꦲꦶꦁꦦꦏꦭꦺꦴꦔꦤ꧀꧈ꦧꦝꦺꦚꦸꦮꦸꦤ꧀ꦏꦺꦤ꧀ꦢꦼꦭ꧀ꦱꦏꦶꦁꦏꦊꦁꦒꦃꦲꦤ꧀ꦤꦶꦥꦸꦤ꧀꧉

꧋ꦏꦠꦼꦠꦼꦥ꧀ꦥꦏꦼꦤ꧀ꦢꦢꦺꦴꦱ꧀ꦄꦱꦶꦱ꧀ꦠꦺꦤ꧀ꦫꦺꦱꦶꦝꦺꦤ꧀ꦲꦶꦁꦨꦪꦭꦭꦶ꧇ꦥꦢꦸꦏꦠꦸꦮꦤ꧀ W.D.B.H. Mulder꧈ꦄꦱꦶꦱ꧀ꦠꦺꦤ꧀ꦫꦺꦱꦶꦝꦺꦤ꧀ꦲꦶꦁꦨꦚꦸꦮꦔꦶ꧉

꧋ꦏꦠꦼꦠꦼꦥ꧀ꦥꦏꦼꦤ꧀ꦢꦢꦺꦴꦱꦄꦱꦶꦱ꧀ꦠꦺꦤ꧀ꦫꦺꦱꦶꦝꦺꦤ꧀ꦲꦶꦁꦨꦚꦸꦮꦔꦶ꧇ꦥꦢꦸꦏꦠꦸꦮꦤ꧀ G.K.J.A. Oosthout꧈ꦄꦱꦶꦱ꧀ꦠꦺꦤ꧀ꦫꦺꦱꦶꦝꦺꦤ꧀ꦲꦶꦁꦔꦮꦶ꧉

꧋ꦏꦠꦼꦠꦼꦥ꧀ꦥꦏꦼꦤ꧀ꦢꦢꦺꦴꦱ꧀ꦄꦱꦶꦱ꧀ꦠꦺꦤ꧀ꦫꦺꦱꦶꦝꦺꦤ꧀ꦲꦶꦁꦨ꧀ꦭꦺꦴꦫ꧇ꦥꦢꦸꦏꦠꦸꦮꦤ꧀ W.F.D. Philips꧈ꦄꦱꦶꦱ꧀ꦠꦺꦤ꧀ꦫꦺꦱꦶꦝꦺꦤ꧀ꦲꦶꦁꦯꦿꦒꦺꦤ꧀꧉

꧋ꦏꦠꦼꦠꦼꦥ꧀ꦥꦏꦼꦤ꧀ꦢꦢꦺꦴꦱ꧀ꦄꦱꦶꦱ꧀ꦠꦺꦤ꧀ꦫꦺꦱꦶꦝꦺꦤ꧀ꦲꦶꦁꦯꦿꦒꦺꦤ꧀꧇ꦥꦢꦸꦏꦠꦸꦮꦤ꧀ J.H. Johan꧈ꦏꦺꦴꦤ꧀ꦠꦿꦺꦴꦭꦶꦂꦏ꧀ꦭꦱ꧀ 1 ꦒꦺꦴꦭꦺꦴꦔꦤ꧀ B.B.

꧋ꦲꦶꦁꦯꦸꦫꦏꦂꦠꦢꦺꦫꦺꦁꦢꦔꦸꦥꦸꦤꦶꦏꦢꦶꦥꦸꦤ꧀ꦮꦺꦴꦤ꧀ꦠꦼꦤ꧀ꦤꦏꦼꦤ꧀ꦏꦺꦴꦩꦶꦠꦺ꧈ꦲꦶꦁꦏꦁꦱꦼꦢꦾꦤꦶꦥꦸꦤ꧀ꦧꦝꦺꦲꦩ꧀ꦧꦤ꧀ꦠꦸꦝꦠꦼꦁꦥꦫꦱꦼꦠꦸꦝꦺꦤ꧀ꦲꦶꦁꦤꦒꦫꦶꦮꦭꦤ꧀ꦢꦶ꧈ꦩꦼꦁꦒꦃꦲꦶꦁꦏꦁꦏꦠꦼꦠꦼꦥ꧀ꦥꦏꦼꦤ꧀ꦢꦢꦺꦴꦱ꧀ꦥꦔꦿꦺꦃꦲꦶꦁꦏꦺꦴꦩꦶꦠꦺ꧈ꦲꦶꦁꦒꦶꦃꦥꦸꦤꦶꦏ꧇ Mr. ꦯꦶꦁꦒꦶꦃ꧈ꦥꦔꦂꦱ꧈ Dr. ꦯꦸꦫꦠ꧀ꦩꦤ꧀꧈ꦥꦤꦶꦠꦿ꧈ M. ꦄꦭꦶꦩꦤ꧀꧈ M. ꦩꦂꦠꦢꦶꦲꦂꦗ꧈ M. ꦯꦱ꧀ꦠꦿꦠꦂꦪꦤ꧈ R. ꦯꦫꦺꦴꦤ꧀ꦠꦏꦸꦱꦸꦩꦢꦶꦂꦗꦭꦤ꧀ꦮꦶꦂꦪꦥꦿꦱꦺꦴꦤ꧀ꦠ꧈ꦱꦩꦶꦮꦂꦒꦫꦸꦩꦼꦏ꧀ꦱ꧉

꧋ꦲꦶꦁꦔꦭꦺꦒꦾꦏꦂꦠꦲꦶꦁꦏꦁꦤꦤ꧀ꦢꦁꦔꦶꦥꦏꦼꦩ꧀ꦥꦭ꧀ꦭꦤ꧀ꦥꦏꦼꦩ꧀ꦥꦭ꧀ꦭꦤ꧀ P.S.I. P.N.I. ꦭꦤ꧀ꦩꦸꦃꦲꦩꦢꦶꦪꦃ꧉

꧋ꦏꦧꦂꦫꦶꦥꦸꦤ꧀ꦱꦩꦁꦏꦺꦲꦶꦁꦯꦸꦫꦏꦂꦠꦮꦺꦴꦤ꧀ꦠꦼꦤ꧀ꦥꦱꦶꦤꦲꦺꦴꦤ꧀ꦲꦁꦒꦩ꧀ꦧꦂꦕꦺꦴꦫꦺꦏ꧀꧈ꦩꦁꦒꦺꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦱꦭꦃꦱꦠꦸꦁꦒꦶꦭ꧀ꦭꦶꦁꦏꦩꦂꦲꦶꦁꦏꦤ꧀ꦠꦺꦴꦂꦏꦥꦠꦶꦃꦲꦤ꧀꧈ꦢꦺꦤꦺꦲꦶꦁꦏꦁꦏꦥꦶꦗꦶꦢꦢꦺꦴꦱ꧀ꦏꦥꦭꦤꦶꦥꦸꦤ꧀꧇ꦩꦱ꧀ꦔꦧꦺꦲꦶꦮꦶꦒꦾꦯꦸꦮꦂꦤ꧈ꦲꦧ꧀ꦢꦶꦢꦊꦩ꧀ꦩꦤ꧀ꦠꦿꦶꦒꦩ꧀ꦧꦂꦲꦶꦁꦯꦸꦫꦏꦂꦠ꧉ꦩꦱ꧀ꦔꦧꦺꦲꦶꦮꦶꦒꦾꦯꦸꦮꦂꦤꦥꦸꦤꦶꦏꦏꦭꦫꦸꦩꦶꦪꦶꦤ꧀ꦱꦩ꧀ꦥꦸꦤ꧀ꦤꦠꦺꦲꦁꦱꦭ꧀ꦠꦸꦤ꧀ꦠꦸꦤ꧀ꦤꦤ꧀ꦲꦁꦒꦩ꧀ꦧꦂꦱꦏꦶꦁꦧꦺꦴꦁꦱꦌꦫꦺꦴꦥꦃ꧉ꦧꦪꦂꦫꦤ꧀ꦤꦶꦥꦸꦤ꧀ꦥꦱꦶꦤꦲꦺꦴꦤ꧀ꦲꦺꦁꦒꦭ꧀ꦥꦸꦤꦶꦏꦏꦧꦂꦫꦶꦥꦸꦤ꧀ꦩꦶꦫꦃꦱꦔꦼꦠ꧀꧉

꧋Todong ꦒꦼꦭꦂꦯꦸꦠꦤ꧀ꦒꦸꦤꦸꦁꦩꦸꦫꦶꦪꦃ꧈ꦒꦸꦫꦸꦮꦭꦤ꧀ꦢꦶꦎꦁꦏ 1 ꦠꦸꦩꦿꦥ꧀ꦥꦩꦸꦭꦔꦤ꧀ꦲꦤ꧀ꦝꦥ꧀꧈ꦱꦩꦁꦏꦺꦏꦧꦶꦪꦤ꧀ꦠꦺꦴꦑꦏꦼꦤ꧀ꦝꦠꦼꦁꦥꦩꦸꦭꦁꦔꦤ꧀ꦤꦺꦴꦂꦩꦭ꧀ꦱꦼꦏꦸꦭ꧀ꦲꦶꦁꦩꦶꦱ꧀ꦠꦼꦂꦏꦺꦴꦂꦤꦺꦭꦶꦱ꧀꧈ꦩꦶꦤꦺꦴꦁꦏꦢꦢꦺꦴꦱ꧀ꦮꦂꦒꦫꦢ꧀ꦥꦔꦗꦂꦫꦤ꧀꧉

꧋ꦩꦱ꧀ꦱꦸꦏꦶꦂꦤꦱꦂꦠꦫꦢꦺꦤ꧀ꦠꦶꦂꦡꦮꦶꦫꦠ꧈ꦏꦭꦶꦃꦏꦭꦶꦃꦲꦶꦥꦸꦤ꧀ꦱꦼꦠꦸꦝꦺꦤ꧀ꦥꦩꦸꦭꦁꦔꦤ꧀ꦥꦔꦢꦶꦭ꧀ꦭꦤ꧀ꦭꦸꦲꦸꦂ꧈ꦱꦩꦶꦲꦁꦱꦭ꧀ꦌꦏ꧀ꦱꦩꦼꦤ꧀ꦤꦶꦥꦸꦤ꧀ꦏꦤ꧀ꦝꦶꦝꦠ꧀ꦧꦒꦶꦪꦤ꧀ꦏꦭꦶꦃ꧉

꧋ꦏꦭꦠꦁꦒꦭ꧀ꦏꦥꦶꦁ 27 ꦗꦸꦭꦶꦲꦶꦁꦏꦁꦏꦥꦼꦁꦏꦼꦂꦥꦸꦤꦶꦏ꧈ꦲꦶꦁꦨꦤ꧀ꦝꦸꦁꦩꦼꦤ꧀ꦠꦱ꧀ꦢꦶꦥꦸꦤ꧀ꦢꦼꦒ꧀ꦒꦶꦥꦔꦶꦥꦸꦤ꧀ꦥꦏꦼꦩ꧀ꦥꦭ꧀ꦭꦤ꧀ꦤꦶꦁꦒꦸꦫꦸꦒꦸꦫꦸ Mulo꧉

꧋ꦏꦭꦠꦁꦒꦭ꧀ꦏꦥꦶꦁ 28 ꦗꦸꦭꦶꦲꦶꦁꦏꦁꦏꦥꦼꦁꦏꦼꦂꦥꦸꦤꦶꦏ꧈ꦱꦏꦶꦁꦨꦤ꧀ꦝꦸꦁꦏꦮꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦥꦩꦼꦢꦭ꧀ꦭꦶꦥꦸꦤ꧀ꦥꦚꦢꦺꦪꦤ꧀ꦱꦉꦩ꧀ꦱꦊꦧꦼꦠ꧀ꦠꦶꦥꦸꦤ꧀ꦮꦸꦭꦤ꧀ꦗꦸꦤꦶ 1927 ꦮꦺꦴꦤ꧀ꦠꦼꦤ꧀ f 1.527.000.- ꦤꦭꦶꦏꦗꦸꦤꦶ 1926 ꦤꦩꦸꦁꦲꦁꦱꦭ꧀ f 1.345.000.-

꧋Aneta ꦩꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦩꦶꦭꦶꦠꦺꦂꦕꦕꦃꦲꦶꦥꦸꦤ꧀ 25 ꦲꦶꦁꦏꦁꦏꦠꦲꦤ꧀ꦮꦺꦴꦤ꧀ꦠꦼꦤ꧀ꦲꦶꦁꦨꦤ꧀ꦝꦸꦁ꧈ꦗꦭꦂꦫꦤ꧀ꦏꦢꦏ꧀ꦮꦠꦸꦩꦸꦠ꧀ꦥꦏꦼꦩ꧀ꦥꦭ꧀ꦭꦤ꧀ꦏꦺꦴꦩ꧀ꦩꦸꦤꦶꦱ꧀꧈ꦱꦥꦸꦤꦶꦏꦏꦤ꧀ꦠꦸꦤ꧀ 18꧈ꦱꦤꦺꦱ꧀ꦱꦶꦥꦸꦤ꧀ꦱꦩꦶꦏꦭꦸꦮꦂꦫꦤ꧀꧈ꦲꦩꦂꦒꦶꦢꦏ꧀ꦮꦤꦶꦥꦸꦤ꧀ꦏꦶꦫꦁꦠꦼꦫꦁ꧉ꦩꦶꦭꦶꦠꦺꦂ 25 ꦮꦲꦸꦧꦺꦴꦠꦼꦤ꧀ꦮꦺꦴꦤ꧀ꦠꦼꦤ꧀ꦠꦶꦪꦁꦔꦶꦥꦸꦤ꧀ꦲꦤ꧀ꦧꦺꦴꦤ꧀꧈ꦱꦢꦪꦠꦶꦪꦁꦩꦼꦟꦝꦺꦴꦱꦂꦠꦠꦶꦠꦶꦪꦁꦱꦶꦠꦶꦠꦤꦃꦗꦮꦶ꧉ꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦲꦶꦁꦏꦁ 18 ꦮꦲꦸꦧꦝꦺꦏꦧꦸꦕꦭ꧀ꦝꦠꦼꦁꦝꦶꦓꦸꦭ꧀꧉

꧋ꦮꦺꦴꦤ꧀ꦠꦼꦤ꧀ꦥꦮꦂꦠꦺꦴꦱ꧀꧈ꦦꦩꦫꦺꦤ꧀ꦠꦃꦩꦫꦶꦁꦔꦶꦧꦶꦪꦤ꧀ꦠꦸꦲꦂꦠꦝꦠꦼꦁꦥꦫꦺꦱꦶꦝꦺꦤ꧀ꦤꦤ꧀ꦦꦱꦸꦫꦸꦃꦲꦤ꧀ f 163.000.- ꦏꦁꦒꦺꦮꦫꦒꦢ꧀ꦪꦱꦤ꧀ꦩꦂꦒꦶꦲꦶꦁꦱꦸꦩ꧀ꦧꦼꦂꦱꦺꦮꦸꦱꦸꦩ꧀ꦧꦼꦫꦮ꧉

꧋Aneta ꦩꦶꦉꦁꦥꦮꦂꦠꦺꦴꦱ꧀꧈ꦧꦶꦭꦶꦃꦒꦿꦶꦪꦱꦏꦶꦠ꧀ꦠꦸꦩꦿꦥ꧀ꦠꦶꦪꦁꦲꦺꦢꦤ꧀ꦲꦶꦁꦨꦺꦴꦒꦺꦴꦂꦧꦝꦺꦢꦶꦥꦸꦤ꧀ꦲꦒꦼꦁꦔꦏꦼꦤ꧀ꦱꦂꦠꦧꦝꦺꦱꦒꦼꦢ꧀ꦤꦩ꧀ꦥꦶꦠꦶꦪꦁꦱꦏꦶꦠ꧀ 400 ꦩꦭꦶꦃ꧉ꦒꦿꦶꦪꦒꦿꦶꦪꦲꦶꦁꦏꦁꦱꦩ꧀ꦥꦸꦤ꧀ꦮꦺꦴꦤ꧀ꦠꦼꦤ꧀ꦧꦝꦺꦏꦢꦩꦼꦭ꧀ꦥꦺꦴꦤ꧀ꦝꦺꦴꦏ꧀ꦏꦤ꧀ꦤꦶꦥꦸꦤ꧀ꦠꦶꦠꦶꦪꦁꦲꦺꦮꦃꦲꦶꦁꦏꦁꦔ꧀ꦭꦼꦤꦼꦁ꧈ꦲꦶꦁꦏꦁꦧꦝꦺꦏꦝꦠꦼꦁꦔꦏꦼꦤ꧀ꦱꦏꦶꦁꦒꦿꦶꦱꦏꦶꦠ꧀ꦲꦶꦁꦱꦲꦶꦤ꧀ꦢꦼꦁꦔꦶꦁꦠꦤꦃꦗꦮꦶ꧉ꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦠꦶꦪꦁ 100 ꦱꦏꦶꦁꦒꦿꦶꦪꦱꦏꦶꦠ꧀ꦲꦶꦁꦨꦺꦴꦒꦺꦴꦂꦥꦶꦪꦩ꧀ꦧꦏ꧀꧈ꦧꦝꦺꦢꦶꦥꦸꦤ꧀ꦲꦺꦴꦥꦺꦤꦶꦮꦺꦴꦤ꧀ꦠꦼꦤ꧀ꦲꦶꦁꦒꦿꦶꦪꦲꦶꦁꦏꦁꦲꦺꦁꦒꦭ꧀ꦥꦸꦤꦶꦏ꧉ꦏꦥꦭꦤꦶꦁꦒꦿꦶꦪꦱꦏꦶꦠ꧀ꦲꦶꦁꦒꦶꦃꦥꦸꦤꦶꦏꦠꦸꦮꦤ꧀ Dr. Travaglino ꦧꦺꦴꦠꦼꦤ꧀ꦢꦔꦸꦩꦭꦶꦃꦧꦝꦺꦏꦺꦴꦤ꧀ꦢꦸꦂꦝꦠꦼꦁꦤꦒꦫꦶꦮꦭꦤ꧀ꦢꦶ꧈ꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦲꦶꦁꦏꦁꦧꦝꦺꦲꦁꦒꦼꦤ꧀ꦠꦺꦴꦱ꧀ꦱꦶꦠꦸꦮꦤ꧀ Dr. Stigter꧈ꦱꦩꦁꦏꦺꦥꦔꦒꦼꦁꦔꦶꦁꦒꦿꦶꦪꦱꦏꦶꦠ꧀ꦲꦶꦁꦓꦿꦺꦴꦒꦺꦴꦭ꧀꧉

꧋ꦱꦼꦫꦠ꧀ꦏꦧꦂ De Cour ꦩꦂꦠꦺꦴꦱ꧀ꦱꦏꦼꦤ꧀꧈ꦧꦶꦭꦶꦃꦠꦸꦮꦤ꧀ De Jeer ꦲꦶꦁꦏꦁꦩꦼꦚ꧀ꦕꦂꦫꦏꦼꦤ꧀ꦧꦧ꧀ꦏꦺꦴꦩ꧀ꦩꦸꦤꦶꦱ꧀ꦩꦺꦮꦺꦴꦤ꧀ꦠꦼꦤ꧀ꦏꦭꦁꦔꦤ꧀ꦩꦶꦭꦶꦠꦺꦂ꧈ꦧꦝꦺꦏꦏꦶꦤ꧀ꦠꦸꦤ꧀ꦤꦏꦼꦤ꧀ꦝꦠꦼꦁꦒꦿꦶꦪꦱꦏꦶꦠ꧀ꦠꦸꦩꦿꦥ꧀ꦠꦶꦪꦁꦲꦺꦢꦤ꧀ꦲꦶꦁꦨꦺꦴꦒꦺꦴꦂ꧈ꦱꦸꦥꦢꦺꦴꦱ꧀ꦏꦥꦿꦶꦏ꧀ꦱ꧈ꦲꦩꦂꦒꦶꦠꦤ꧀ꦱꦃꦔꦠꦶꦔꦭ꧀ꦭꦏꦼꦤ꧀ꦥꦠꦿꦥ꧀ꦏꦢꦺꦴꦱ꧀ꦠꦶꦪꦁꦲꦺꦮꦃ꧈ꦚꦩꦫꦶꦪꦺꦤ꧀ꦥꦤ꧀ꦢꦩꦼꦭ꧀ꦭꦶꦥꦸꦤ꧀ꦔꦤ꧀ꦠꦺꦴꦱ꧀ꦧꦺꦴꦠꦼꦤ꧀ꦏꦺꦔꦶꦁꦏꦲꦸꦏꦸꦩ꧀꧉

꧋Aneta ꦩꦂꦠꦺꦴꦱ꧀ꦱꦏꦼꦤ꧀ꦱꦏꦶꦁꦦꦝꦁ꧈ꦧꦶꦭꦶꦃꦏꦭꦢꦶꦤ꧀ꦠꦼꦤ꧀ꦱꦧ꧀ꦠꦸꦲꦶꦁꦏꦁꦏꦥꦼꦁꦏꦼꦂꦥꦸꦤꦶꦏꦲꦶꦁꦔꦿꦶꦏꦮꦺꦴꦤ꧀ꦠꦼꦤ꧀ꦒꦿꦶꦪꦠꦶꦪꦺꦴꦁꦲ꧀ꦮꦱꦲꦒꦿꦶꦪꦤꦶꦁꦠꦶꦪꦁꦥꦿꦶꦧꦸꦩꦶ 6 ꦏꦧꦼꦱ꧀ꦩꦶꦔꦤ꧀ꦠꦺꦴꦱ꧀ꦠꦼꦭꦱ꧀꧉ꦩꦼꦁꦒꦃꦏꦫꦸꦒꦶꦪꦤ꧀ꦤꦶꦥꦸꦤ꧀ꦥꦶꦤ꧀ꦠꦼꦤ꧀꧈ꦱꦩꦁꦏꦺꦢꦺꦫꦺꦁꦏꦱꦸꦩꦼꦉꦥ꧀ꦥꦤ꧀꧉










[image: ]

[image: ]

Retrieved from "https://wikisource.org/w/index.php?title=Page:Kajawen_31_1927-08-04.pdf/20&oldid=869921"


		Categories: 	Kajawen pages
	Not proofread




	





	Navigation menu

	
		

	
		Personal tools
	

	
		
			English
	Not logged in
	Talk
	Contributions
	Create account
	Log in


		
	



		
			

	
		Namespaces
	

	
		
			Previous page
	Next page
	Page
	Discussion
	Image
	Index


		
	



			

	
	
		Jawa
	
	
		
		

		
	



		

		
			

	
		Views
	

	
		
			Read
	Edit
	View history


		
	



			

	
	
		More
	
	
		
		

		
	



			

	Search

	
		
			
			
			
			
		

	




		

	

	

	
		
	

	

	
		Navigation
	

	
		
			Main Page
	Scriptorium
	News
	Recent changes
	Random page
	Random book
	Help
	Donate


		
	



	

	
		Tools
	

	
		
			What links here
	Related changes
	Special pages
	Permanent link
	Page information
	Cite this page
	Get shortened URL
	Download QR code


		
	




	
		Print/export
	

	
		
			Create a book
	Printable version
	Download EPUB
	Download MOBI
	Download PDF
	Other formats


		
	



	







		 This page was last edited on 27 February 2021, at 07:33.
	Text is available under the Creative Commons Attribution-ShareAlike License;
additional terms may apply.
See Terms of Use for details.



		Privacy policy
	About Wikisource
	Disclaimers
	Code of Conduct
	Developers
	Statistics
	Cookie statement
	Mobile view



		[image: Wikimedia Foundation]
	[image: Powered by MediaWiki]






